
G aurkoan Igandean zer ez egin 
Txillardegi (*) 

Makina bat dei zabaldu da datorren 
igande honetarako: hona joan behar dela, 
edo hara; eta honegatik edo hargatik. Hau 
lana! Zer egin? 

Hots, gauza bat bederen ageri da garbi: 
Iruñera ez dela joan behar. 
I.— Herri honek bere autodeterminazio-
prozesua bukatua du. Hain zuzen ere, auto-
determinazio horren ondorioz, hor ditugu 
Gernikako Estatutua eta Delburgopolisko 
Amejoramientoa. Iruñera joan, beraz, zerta-
rako? Zer eskatzeko? 
2 . - Españako gaitz nagusia, zentralismoa, 
Francok ekarri zuen; eta Frankok ere era-
man. Gaur hamazazpi "región autónoma" 
ditugu; hamazazpi bandera, hamazazpi 
himno abertzale ("Asturias patria querida" 
saileko azkena), hamazazpi burokrazia... 
Zoragarria da! Zentralismo madarikatu 
hura hila da; eta deszentralizazio beldurga-
rria nagusitu zaio. Finlandiar eta Quebectar 
gizajoek... hartuko lukete! 
3.— Gu "euzkadiano" izanik (edo-ta "Co-
munidad Autonoma"-tarrak, hobeki esa-
teko; zuek nafartarrok "Amejoramiento"-
tarrak zareten bezalaxe), ez daukagu Iru-
ñean zertan navarrikoei txitxareak nahaste-
rik. Nafartarrak Nafarroan, vascongadook 
Vascongadetan; eta denok Españan. Eta 
kitto. Bake santua. 
4.— Eusko burukide argitsu batek oso ondo 
azaldu zuen bezala: "nuestra meta es conse-
guir que los vascos se sientan cómodos en 
España" Hots, igandean Iruñera joanez 
gero, berriro ere entzungo lirateke lelo txa-
txu horiek: "Nafarroa Euskadi da", "Gora 
Euskadi Askatuta". "Fuera las fuerzas de 
ocupación", eta gainerako tentelkeriak. Eta 
hori ez da eusko burukidaren helburura 
hurbiltzeko modua. 
5.— Iruñera dei egin duten irrazionalek, ez 
dute politikaz ezer ulertzen. Oraindik ere si-
nesten baitute aurrerapen politikoak bo-
rroka eginez lortzen direla. Utikan! Gauza 
jakina eta ezaguna da helburuak lortu di-
tuzten herriek borroka-bidez ez, baina irri-
barrez, galtza-jeisketaz eta desmobilizazioz 
lortu izan dituztela. 
6— Iruñera joanez gero, gorrotoak azkartu, 
eta arriskutan jarriko genituzke Marbellan, 
Javean eta Formigalen eraiki ditugun etxe-
txoak; eta gure negozioak (barka: "euzko 
ekonomia" esan nahi nuen) ez aipatzea 
hobe: arriskutan ere bai. Hobe dugu, hor-

taz, silbote-norteñoz alaitutako giroan, txu-
kun-txukun konfiantzako lagunen artean 
bildu, txokolatea zanga-zanga jan; eta gero 
isil-isilka, inor probokatu gabe, "suena el 
irrinchi intrépido" kantatzea. 
7.— Estaduko herriak hautatu duen ezke-
rrak ongi azaldu duen bezala, "el l lamado 
problema vasco" es só1o un invento de la 
burguesía vasca para dividir a la clase 
obrera española". Hortaz, Iruñera ez. 
8.— De la Quadrak ere egokiro gogorazi 
duenez, "el objetivo independentista del 
movimiento nacional vasco es una quime-
ra". Eta berak ongi daki zer dion; PSOE ez 
baita batere kimerikoa. Hortxe ditugu, 
amaitzeko zorian, fazista zanpaketaren jo-
kabideak, eskuindarren chauvinismoa eta 
kapitalismoa bera, hiltzeko zorian. Burgesia 
erabat kikilduta dago, PSOE-ren helburuak 
ez baitira kimera izango: prozesu iraultzaile 
harrigarria hortxe dugu. Beraz, Iruñera, zer-
tarako? 

9.— Nafarroako toponimia zaharra (Aragio-
koa bezala) erdi-zeltikoa da, erdi iberikoa; 
are arabigoa ere. Euskalduna ez da behin-
tzat. Gipuzkoatik etorritako kolonizatzai-
leek indarka euskaldundutako herritxo 
batzu salbu (Artikutza, Goizueta, Leitza) 
Nafarroa erdalduna da errotik. Eta inon 
euskal kutsurik baldin badago, prehistori-
koa da erabat. Beraz: Iruñera ez. 
10.— Hitz batez, Nafarroa ez da inoiz Eus-
kal Herriko parte izan; eta ez da inoiz 
izango ere. Horregatik gu, euzko abercha-
leok eta erdal progreok, Covadonga-ra 
joango gara, Valle de los Caídos-era joango 
gara, Toledo-ko Alcázar-ren hondakinetara 
joango gara. Baina Iruñera, eta batasunero 
zikin ero horiekin eskuz esku, inola ere ez. 
Eta guk ere zin dagigu. 

(*) Euskal idazlea 


